INUIT ATAQATIGIIT &

Inatsisartuni

Nuuk ullog 22. maj 2017

Inatsisartut suleriaasianni § 37 naapertorlugu Naalakkersuisunut imaattunik apeqquteqgarpun-
ga:

1. Tunitsiviit puttasut umiarsuit marluk naalakkersuisut akuerisimasaat qaqugu
tunitsivigineqarsinnaalissappat?

2. Naalakkersuisut umiarsuarnik marluinnarnik akuersisimanerat aalisartoqas-
suseq aallaavigissagaanni naammagineqarsimanerpat?

3. Naalakkersuisut qulakkeersimanerpaat umiarsuit puttasut tunitsivittut akueri-
neqarsimasut piffinni isorartuumi aallaaveqartumi saarullinnianermik inuutis-
sarsiortunut sunniuteqarnerlunnginnissaa?

4. Ukiumut pisassat nungoriataarneqassagaluarpata Naalakkersuisut qanoq ta-
korluuippat?

5. 2018-mi saarullinnik pisassiiumaarnissamut Naalakkersuisut ganoq takor-
luuippat?

6. 2018-mi tunitsiveqarnikkut Naalakkersuisut gqganoq aaqqiissuteqalersaar-
pammita?

7. 2018-mi tunitsivinni sulisussaqarsinnaanikkut Naalakkersuisut qanoq pata-
jaallisaalersaarpammita?

a) SIK peqatigalugu suliarineqarsinnaava?

8. 2018-mi nuttarsinnaanermut sulisussaqarsinnaaneq eqqarsaatigalugu Naalak-
kersuisut qanoq takorluuisoqarpa.

(Inatsisartuni ilaasortaq Villy Olsvig, Inuit Ataqatigiit)
Tunngavilersuutit:

Ippassaq ullog 18. maj 2017 Aalisarnermut Piniarnermut Nunalerinermullu Naalakkersuisup
Karl Kristian Kruse-p inatsisartut ogaluttarfianiit ogariartuutigivaa saarulliit maanna nunatsinni
takkusimaarnerat atorluarneqartariaqartut.

Atorluarneqarlutik aningaasarsiutigineqassappata saarullinnianut tamakkiinerusumik
naalakkersuisoqatigiit aaqgiissutegartariagarput.

Ukiumut pisassat killegarput saarullittassallu maanna sineriak tamaat paggatassiissutigi-
negarnikut atorluarnegassappata nunami tunitsiviit tingusinnaasaat aammalumi taakku ator-
torissaarutaat toqqorsiviit qerititsiviit killeqarput piffinniit Royal Arctic Line aqqutigalugu as-
sartuineq killegarpog minnerunngitsumillu sulisussaalegisoqalersarpoq, taakkuinnaalluunnit
aalisartut saarulliit takkusimaarneranni aningaasarsiorluarsinnaanerat killiler-
simaarsinnaasarpaat.

Erseqqissaatigilarali tunitsivinnik puttasunik umiarsuarnik piliinikkut nunami suliffissuit
tunitsiviusinnaanerat innarlerneqarnissaa kissaatiginanngimmat, taakkumi tamakkiisumik tin-



gusisinnaanertik ingerlattariagarpaat, taamaattorli saarulliit nunatta sineriaanut pulaartut
aqqusaartut atorluarneqartariagarput.

Nunatta aningaasagarnikkut nappataa aalisarneq raajarniarneruppat qaleralinniarneruppat
imaluunniit saarullinniarneruppat nunatsinni inuiaqatigiippassuarni aalisartuni aammalumi su-
lisartogarnermi annertuumik aningaasanik kaaviartitsisoq tamakkiinerusumik aaqqiiffigi-
neqartariaqalinnginnerluni?

Neriulluta naalakkersuisooqatigiit tamakkiinerusumik saarullinnianut aaqgiissutaasinnaasumik
Sisimiut taamatuttaarlu Kangaatsiap eqqaasalu aalisartortaanut aaqqiissutaasinnaasumik
saaqummiussiumaartut piaartumik.

Ullut suliffiusut qulit gaangiutsinnagit akinegarnissara kissaatigaara.



